
Name of School : HOI PING CHAMBER OF COMMERCE SECONDARY SCHOOL 

学校名称 : 旅港开平商会中学 

Name of Play 剧名 : Graduation 

Script writer 剧作者 : 萧新泉 (校友)、 

 
  Synopsis 故事大纲 :  
 

中学毕业礼。按传统,毕业生必需出席早上彩排,才能参与下午的毕业礼。一位毕业生,因为要兼职

帮补家计,故未能参与彩排,故学校不批准她出席毕业礼,引发传统与公义的冲突,让毕业生反思毕

业礼的真义,上了人生宝贵的一课。 

第一场  彩 排 

（播放校歌。幕开。灯亮，照着一个十字架，两侧是校训，写着「慈爱与真理」「公义与和平」。

然后，四至六位一组的毕业生上台，领取毕业证书，黄主任则扮作颁奖嘉宾，把一卷卷的证书颁给

毕业生。每一批毕业生上台，都很有规矩的，千篇一律的，一丝不苟的。灯渐暗。校歌音乐渐细。

灯亮，出现学校休息室。十数位穿着毕业袍的学生入，黄主任亦入。） 

黄主任：     6A 班嘅同学，记住刚才彩排嘅细节，双手领取证书，向嘉宾鞠躬，然后转身向观

众，影相。影相…… 

Karen ：   记得嘞，黄主任 ，我哋练咗 4 次嘞。 

黄主任：     但系仲有同学做得唔好呢？ 

Stella ：   边个呀？ 

黄主任：     Camille，你企得唔准，成排同学你系偏咗。Stella，鞠躬慢咗！ 

     Queenie 你笑容太夸张啦，Angel 你记住要挺直条腰。 

黄主任：     我要求完美。 

Angel   ：   OK，我哋一阵间做到最好！ 

黄主任：     Jenny 你代表毕业生致词…… 

Jenny ：   我有咩问题？(手执毕业生致谢词) 

黄主任：     Well done！保持水平！毕业礼 2 点半开始，仲有大约 45 分钟。你哋系到静静哋好

好准备吓。呢到有 d 食物，你地自己攞嚟食啦，我依家去睇吓 choir 练成点！（黄

主任离开。） 

Karen ：   黄主任洗唔洗咁紧张呀，总之我都唔返啦！ 

Queenie：     Patti 佢哋几个真系唔嚟呀？ 

Stella ：   返嚟彩排，只系攞张假嘅证书，佢哋宁愿瞓晏啲！ 

Camille：     如果唔返嚟彩排，学校真系唔俾佢哋上台攞毕业证书？ 

Coco ：   黄主任讲过话一定唔得！ 

Angel ：   黄主任乜都讲原则，佢实唔会俾啫！ 

Camille：     Joe 话会嚟参加毕业礼！ 



 Hong Kong School Drama Festival 2018/19 
二零一八至二零一九年度香港学校戏剧节 

 
IMPORTANT NOTE 重要告示: 
This script is only for reference purpose. Rights for performance or adaptation is protected by copyright 
and their permission must be sought from the author. 
以下剧本只作参考用途，如欲采用或改编，须先取得作者同意。 
 

3 
  

Karen ：   系就精彩啰，我哋开定包花生等睇戏。 

Angel ：   你好熟 Joe 咩？ 

Camille：     一般啦，听佢讲过吓咁啰！你无系 facebook add 佢做 friend 咩？ 

Stella ：   我无呀！ 

Coco ：   我都无。 

Queenie：    佢有邀请过我哋做 friend 咩？ 

Jenny   ：   可能佢最后唔嚟呢！ 

Karen  ：   你就巴闭啦，学生代表致辞。 

Stella ：   学生会会长噃，梗系啦！ 

Jenny ：   Sorry，上年学生会会长无代表毕业生致辞噃！ 

Queenie：    系嘞，你英文又叻，你乜都叻吖嘛！ 

Angel ：   骄兵必败呀，将来入到 Kong U 读 Law，睇吓你仲考唔考到第一！ 

Stella ：   都未发榜，你估实入到 o 架！ 

Coco ：   Jenny 全级第一 o 架！ 

Jenny ：   Sorry，我唔会系香港升读大学。我会过美国 Stanford，佢哋收咗我。 

Stella ：   几时过去呀？ 

Jenny ：   等放埋榜先。 

Camille：     到时我哋去到美国，你要招呼我哋 o 架！ 

Jenny ：    你哋几时过嚟先？Christmas、Easter 我会返香港。同学继续各自的寒暄。 

第二场  Joe 的出现 

(Joe 入。众同学望着她。) 

Joe    ：   Hi！(稍顿) 

Camille ：   Joe，你真系嚟？ 

Joe  ：       呢个毕业礼对我好重要，我好希望可以参加。 

Camille：     但系黄主任讲咗…… 

Joe  ：       我知，所以我想同佢解释吓！ 

(稍顿。同学间好像有点不满。Joe 彷佛感受到。) 

Joe ：       我会同黄主任解释，希望佢俾我参加。 

Stella ：   但系你无返嚟彩排噃！ 

Camille：     其实上台攞张证书，有几难唧？我即刻就可以教到你啦！你哋头先都识讲啦，返嚟

排练，根本就系无谓…… 

Angel :       最弊黄主任唔系咁念呢！上台嘅速度呀，企位呀， 鞠躬嘅角度呀，都要做到一丝

不苟呢。 

Stella ：   如果唔返嚟排，又可以上台攞证书，咁对返嚟彩排嘅人好唔公平啫！ 

(大家无言。) 

Camille：     黄主任去咗睇 choir 练习，一阵间就返。 

Jenny ：   其实你朝早去咗边啫？ 

Joe   ：   我去洗手间。好快返。(Joe 离开) 

Queenie：    系呀，如果佢真系咁想参与毕业礼，就应该返嚟排练啦。 

Karen ：   佢份人不嬲都系神神怪怪咁。 

(同学继续议论。) 

Camille：     Joe 佢要返工。 

Coco ：   佢好等钱洗咩？咁快就搵工？ 




